
Codex Laureshamensis Teil: Bd. 1, Einleitung,
Regesten, Chronik Nr. 69 (Reg. 3575)
In nomine sanctae et individuae trinitatis. Otto divina annuente clementia rex.Noverint
omnes fideles nostri presentes scilicet et futuri, qualiter nos per interventum dilecti fratris
nostri Brunonis, fratribus deo sanctoque Nazario servientibus in Lauresham, ad usum
illorum in proprium donavimus, quicquid hereditarii iuris Guntrammus habuit in pago
Elisaza situm, et in comitatu Bernhardi comitis, nostrae vero potestati ut subiaceret
fiscatum, id est in villis Bruomagad, et in Mumenheim, et in Grioz, et in Walahon, et in
Bernnesheim, et in Moresheim, XXXa huobas cum omnibus illuc aspicientibus, mansis,
mancipiis, pratis, pascuis, silvis, aquarumve decursibus, molendinis. Et ut huius cartae
corroboratio omni tempore firma stabilisque permaneat, hoc presens iussimus preceptum
conscribi, et anuli nostri inpressione subtus insigniri. Signum domni Ottonis M.
inuictissimi regis. Liudolfus cancellarius ad vicem Brunonis archicapellani recognovi. Data
IIIa id. aug. Anno incarnationis domini DCCCC0L0III0. Anno regni Ottonis piissimi regis
XVII0. Actum publice in civitate Mogontia.

